
KO HONO UA ‘OE TOHI ‘A PAULA
KOE'

APOSETOLO

KOLINITO

3 ‘Oku fakafiemadlie‘i ‘akinautolu ‘e he ‘aposetolo
‘T he ngaahi mamabhi, ‘i he‘ene lau ki he fakafiemalie
mo e fakamo‘ui kuo fai ‘e he ‘Otua ma‘ana, 8 Kae
lahi ‘aupito ‘i he‘ene tu‘utamaki i ‘Esia. 12 Pea ‘oku
ne fakamo‘oni mei hono loto ‘o‘ona, mo homau loto,
ki he angatotonu na‘a ne malanga‘aki ai ‘ae mo‘oni
ta‘eliliu ‘oe ongoongolelei. 15 ‘Oku ne fakaha hono
‘uhinga ‘o ‘ene ta‘e‘alu atu kiate kinautolu.

1 Ko au Paula, ko e ‘aposetolo ‘a Sisu Kalaisi
‘i he finangalo ‘oe ‘Otua, pea mo Timote ko ho-
tau kainga, ki he siasi ‘oe ‘Otua ‘oku ‘i Kolinito,
fakataha mo e kainga ma‘oni‘oni fulipé ‘oku ‘i
‘Akeia kotoa pé: 2 Ke ‘iate kimoutolu ‘ae ‘ofa
mo e melino mei he ‘Otua ko ‘etau Tamai, pea
mei he ‘Eiki ko Sisu Kalaisi. 3 Fakafeta‘i ki he
‘Otua, mo e Tamai ‘a hotau ‘Eiki ko Sisu Kalaisi,
ko e Tamai ‘ae ngaahi ‘alo‘ofa, mo e ‘Otua ‘oe
fiemalie kotoa pe&; 4 ‘Aia ‘oku ne fakafiemalie'i
‘akimautolu ‘i he‘emau mamahi kotoa pé, koe‘uhi

ke mau fa‘a fai ai ke fakafiemaliei ‘akinautolu
‘okumamabhi‘ia, ‘aki ‘ae fakafiemalie ko ia ‘aia ‘oku

fakafiemaliei ‘aki ‘akimautolu ‘e he ‘Otua. > He
‘oku hange ‘ae tupulekina ‘oe ngaahi mamahi ‘a

Kalaisi ‘iate kimautolu, ‘oku pehg, ‘oku tupulekina
foki ‘emau fiemalie ‘ia Kalaisi. ¢ Pea kapau ‘oku
mau mamahi, ko e me‘a ia ki ho‘omou fiemalie
mo e fakamo‘ui, ‘aia ‘oku ngaue lelei ke mou fa‘a



2 Kolinito 1:7 ii 2 Kolinito 1:15

kataki ‘ae ngaahi mamahi ko ia ‘oku mau kataki
foki: pea kapau kuo fakafiemalie‘i ‘akimautolu, ko

ho‘omou fakafiemalie ia mo e fakamo‘ui. 7 Pea
‘oku tu‘uma‘u pe ‘emau ‘amanaki lelei kiate ki-
moutolu, ko ‘emau ‘ilo, ko e me‘a ‘1 ho‘'omou
kau ‘1 he ngaahi mamahi, te mou kau foki ‘i he
fiemalie. 8 He ‘oku ‘ikai ko homau loto ke mou
ta‘e‘ilo, ‘e kainga, ki he‘emau ngaahi mamahi na‘e
hoko kiate kimautolu ‘i ‘Esia, koe‘uhi na‘e ta‘omia
lahi hake ‘aupito ia ‘1 he‘emau malohi, ko ia na‘e
‘ikai ai te mau ‘amanaki ki he mo‘ui: ° Ka na‘a
mau ongo‘i kuo tukupau ‘akimautolu ki he mate,
koe‘uhi ke ‘oua na‘a mau falala kiate kimautolu,

ka ki he ‘Otua ‘aia ‘oku ne fokotu‘u hake ‘ae mate:
10‘Aia na‘a ne fakamo‘ui ‘akimautolu mei he mate
lahi ko ia, pea ‘oku ne kei fakamo‘ui: pea ‘oku
mau falala te ne kei fakamo‘ui pe; 11 ‘T he tokoni
fakataha ‘akimoutolu foki ‘i he lotua ‘akimautolu,
koe‘uhi ko e foaki kuo tuku kiate kimautolu ‘i
he kau ‘ae tokolahi, ‘e ‘atu ai ‘ae fakafeta‘i ‘e he
tokolahi koe‘uhi ko kimautolu. 12 He ko ‘emau
fiefia‘anga eni, ko e fakamo‘oni ‘o homau loto,

koe‘uhi ‘i he loto taha, mo e mo‘oni faka‘otua,
kae ‘ikai ‘i he poto fakakakano, kae ‘i he ‘ofa ‘ae
‘Otua, kuo mau fai homau lakanga ‘i he mamani,
kae lahi taha pe kiate kimoutolu. 13 He ‘oku
‘ikai te mau tohi ha me‘a kehe kiate kimoutolu,
ka ko ia pe ‘oku mou ‘ilo mo tui ki ai; pea ‘oku
ou ‘amanaki ke mou tui ‘o a‘u ki he ngata‘anga;
14 ‘0 hangeé ko e ‘ilo ‘akimautolu foki ‘e homou
ni‘ihi, ko homou fiefia‘anga ‘akimautolu, ‘io, ‘o
hangeé ‘oku ‘amautolu ‘akimoutolu ‘i he ‘aho ‘oe

‘Eiki ko Sisu. 15 Pea ‘i he tu1 ni na‘aku loto ke
‘alu atu kiate kimoutolu ‘1 mu‘a, koe‘uhi ke mou

ma‘u hono ua ‘oe me‘a‘ofa; 16 Pea ke u ‘alu atu
‘iate kimoutolu ki MasitOnia, pea ke u toe ha‘u mei
Masitonia kiate kimoutolu, pea ke ‘iate kimoutolu
ke moimoi‘i au ‘i hoku fononga ki Siutea. 17 Pea ‘i
he‘eku loto ki ai, na‘aku va‘iva‘inga ‘aki? Pe ko e
ngaahi me‘a ‘oku ou tu‘utu‘uni, ‘oku ou tu‘utu‘uni
‘o fakatatau ki he kakano, koe‘uhi ke ‘iate au ‘ae
“To ‘i0,” mo “Tkai ‘ikai?” 18 Ka ‘oku mo‘oni ‘ae
‘Otua, ko ‘emau lea atu kiate kimoutolu na‘e ‘ikai
ko e “Io” mo “Ikai.” 19 He ko e ‘Alo ‘oe ‘Otua, ko
Sisu Kalaisi, ‘aia na‘e malanga‘aki kiate kimoutolu
‘ekimautolu, ‘io, ‘e au mo Silivenusi mo Timote,
na‘e ‘ikai ko e “Io” mo “Ikai,” ka na‘e “Io” pe ‘iate
ia. 20 He ko e ngaahi tala‘ofa kotoa pé ‘ae ‘Otua
‘oku “Io” pe ‘iate ia, pea “Emeni” ‘iate ia, ki he
ongoongolelei ‘oe ‘Otua ‘iate kimautolu. 21 Pea ko
e ‘Otua ia, ‘aia ‘oku ne fakatu‘uma‘u ‘akimautolu
fakataha mo kimoutolu ‘ia Kalaisi, pea ko ia ia ne
ne pani ‘akitautolu; 22 ‘Aia kuo ne faka‘ilonga foki
‘akitautolu, ‘o ne foaki mai ‘ae fakamo‘oni, ko e
Laumalie i hotau loto. 23Ka ‘oku ou ui ki he ‘Otua
ke ne fakamo‘oni ki hoku laumalie, ko e me‘a ‘i
he‘eku ‘ofa kiate kimoutolu, ‘oku te ‘eki te u ‘alu atu
ai ki Kolinitd. 24 Ka ‘oku ‘ikai ko e me‘a ke mau
pule‘i ho‘omou tui, ka ko e kau tokoni ki ho‘'omou
fiefia: he ‘oku mou tu‘u ‘i he tui.

1 Kuo fakaha ‘e Paula ‘ae ‘uhinga ‘o ‘ene ta‘e‘alu
atu kiate kinautolu, 6 Pea ne fekau ke nau fakamole-
molea mo fakafiemaliei ‘ae tokotaha ko ia na‘e
tukua, 10 ‘O hange foki ko e fakamolemolea ia ‘e
Paula ‘i he‘ene fakatomala mo‘oni, 12 ‘O ne faka-
matala ai hono ‘uhinga ‘o ‘ene ‘alu mei Taloasi ki

Masitonia, 14 Mo e foaki ‘e he ‘Otua ke ‘aonga lahi
‘aupito ‘ene malanga ‘i he potu kotoa pe.

1Ka na‘e pau hoku loto ki he me‘a ni, ‘e ‘ikai te

u toe ‘alu atu kiate kimoutolu ‘i he mamahi. 2 He
kapau ‘oku ou fakamamahi‘i ‘akimoutolu, pea ko
hai ia ‘oku ne fakafiefia‘i au, ka ko ia kuo faka-
mamahi‘i‘iate au? 3Koiane utohiai‘ae me‘akoia
kiate kimoutolu, telia na‘a ‘i he‘eku hoko atu, teu
mamahi meiate kinautolu ‘oku totonu ke u fiefia
ai; pea ‘oku ou falala kiate kimoutolu kotoa pé€, ko

‘eku fiefia ko e fiefia ia ‘0 kimoutolu kotoa pé. 4He

ne u tohi atu kiate kimoutolu ‘i he mamahi lahi
mo e feinga loto mo e lo‘imata lahi: ka na‘e ‘ikai

ke mou mamahi ai, ka koe‘uhi ke mou ‘ilo ‘ae ‘ofa
‘oku ou ma‘u ‘o lahi ‘aupito kiate kimoutolu. > Pea
kapau kuo fai fakamamabhi ‘e ha taha, ‘oku ‘ikai
teu mamabhi au, kae ‘i he ni‘ihi pe: ke ‘oua na‘aku
fakamafasia ‘akimoutolu kotoa pé. 6 Pea kuo lahi
ki he tokotaha ko ia ‘a ‘etau tautea ni, ‘aiana‘e ‘ai ‘e
he tokolahi. 7Ko ia ke ‘oua, ka mou fakamolemole
mu‘a, pea fakafiemalie‘i ia, telia na‘a fongia hifo ‘ae
tokotaha ko ia ‘i he mamahi lahi. 8 Ko ia ‘oku ou
kole atu kiate kimoutolu ke mou fakamo‘oni ‘ae
‘ofa kiateia. 9He ko e me‘a ko ia na‘aku tohi ai foki,
koe‘uhi ke u ‘ilo ai ha faka‘ilonga kiate kimoutolu,
pe ‘oku mou talangofua ki he ngaahi me‘a kotoa
pé. 10Ko ia ‘oku mou fakamolemole ha me‘a ki
ai, ‘oku ou fakamolemolea foki: pea ko ia kuo u
fakamolemolea, ‘o kapau ne u fakamolemolea ha
me‘a, na‘aku faiia koe‘uhi ko kimoutolu 1he ‘ao ‘o
Kalaisi; 11 Telia na‘a kakaa‘i ‘akitautolu ‘e Sétane: he
‘oku ‘ikai te tau vale ki he‘ene ngaahi filio‘i. 12Ka
‘1 he‘eku hoko atu ki Taloasi, ke malanga‘aki ‘ae
ongoongolelei ‘0 Kalaisi, pea fakaava ‘e he ‘Eiki

‘ae matapa kiate au, 13 Na‘e ‘ikai ha fiemalie ‘i
hoku loto, koe‘uhi na‘e ‘ikai teu fe‘iloaki mo hoku
tokoua ko Taitusi: pea hili ‘emau mavae mo kin-
autolu, peau ‘alu mei ai ki Masitonia. 14 Pea ko eni,
fakafeta‘ikihe ‘Otua, ‘aia ‘oku ne foaki ke mau fa‘a
ikuna ‘ia Kalaisi, pea ‘oku ne fofola atu ‘ae ngan-
gatu ‘o ‘ene ‘ilo ‘iate kimautolu ‘i he potu kotoa pe.
15 He ko e ngangatu lelei ‘o Kalaisi ‘akimautolu ki
he ‘Otua, ‘iate kinautolu kuo fakamo‘ui, pea ‘iate

kinautolu ‘oku faka‘auha: 16 Ko e nanamu ‘oe mate
ki he mate ki he ni‘ihi; pea ki he ni‘thi ko e nanamu
‘oe mo‘ui ki he mo‘ui. Pea ko hai ‘oku taau mo e
ngaahi me‘a ni? 17 He ‘oku ‘ikai te mau hangé ko
e tokolahi, ‘oku fai kaka ‘aki ‘ae folofola ‘ae ‘Otua:
ka‘ihemo‘oni, ka ihe ‘Otua, pea ‘ihe ‘ao ‘oe ‘Otua,
‘oku mau lea kia Kalaisi.

1 Telia na‘a pehe ‘e he kau akonaki loi ‘oku pole-
pole launoa ‘a Paula, ko ia ‘oku ne fakaha ‘ae tui
mo e ngaahingaue lelei ‘oe kau Kolinito ko e fakaon-
golelei lahi ia ‘o ‘ene ngaue fakafaifekau. 6 Pea
ne fai ai ‘ae lea fakatata ki he kau faifekau ‘oe
fono mo e kau faifekau ‘oe ongoongolelei, 12 Pea
ne fakamo‘oni ko ‘ene ngaue ‘a’‘ana ‘oku fungani
lelei lahi, ‘o hange ‘oku fungani lelei lahi ‘ae on-
goongolelei ‘oe mo‘ui mo e tau‘ataina ‘i he fono ‘oe
fakamala‘ia.

1 He ‘oku mau toe kamata fakaongolelei atu
‘akimautolu? Pe ‘oku ‘aonga kiate kimautolu, ‘o
hangeé ko e ni‘ihi, ha tohi fakaongolelei atu kiate
kimoutolu, pe ko e fakaongolelei mai meiate Kki-
moutolu? 2 Ko ‘emau tohi ‘akimoutolu, kuo tohi
ki homau loto, kuo ‘ilo pea lau ‘e he kakai kotoa

pé: 3Kuo fakaha fakapapau atu ko e tohi ‘a Kalaisi
‘akimoutolu kuo me‘a ngaue‘aki ai ‘akimoutolu,
kuo tohi kae ‘ikai ‘aki ‘ae vaitohi, ka ko e Laumalie
‘oe ‘Otua mo‘ui; ‘ikai i he ngaahi maka lafalafa, ka
‘ihe kakano ‘oe loto. 4Pea ko e me‘a ‘ia Kalaisi ‘oku
ai ha‘amau tui pehé ki he ‘Otua: 5 Kae ‘ikai hange
‘oku ma‘u mafai ‘iate kimautolu ke mahalo ki ha
me‘a meiate kimautolu; ka ko e ma‘u mafai ‘oku
mei he ‘Otua; ¢ ‘Aia foki kuo ne teu‘i ‘akimautolu
ko e kau faifekau fa‘a fai ‘oe fuakava fo‘ou; ‘ikai
‘oe mata‘itohi, ka ‘oe laumalie: he ‘oku tamate‘l ‘e
he mata‘itohi, ka ‘oku foaki mo‘ui ‘e he laumalie.
7Pea kapau na‘e ndunau‘ia ‘ae ngaue ‘oe mate na‘e
tohitongi ki he ngaahi maka, ‘aia na‘e ‘ikai fa‘a sio
fakahangatonu ai ‘ae fanau ‘a ‘Isileli ki he mata ‘o
Mosese, ko e me‘a ‘i he malama ‘o0 hono mata; ‘aia
na‘e pau ke ngata: 8 Pea ‘e ‘ikai lahi hake ‘aupito
hono naunau ‘oe ngaue ‘oe Laumalie? 9 He kapau
‘oku naunau‘ia ‘ae ngaue ‘oe fakamala‘ia, pea ‘oku
lahi hake ‘aupito hono naunau‘ia ‘oe ngaue ‘oe
fakatonuhia. 10 He ko ia na‘e ngaohi ke naunau'‘ia,
na‘e ‘ikai hano naunau ‘i he me‘a ni, ko e me‘a ‘i he
naunau ‘oku lahi hake. 11 He kapau na‘e naunau‘ia
‘aia kuo faka‘osi, ta ‘oku lahi ‘aupito hono naunau
‘0ia ‘oku tu'uma‘u. 12Pea ko ia ‘i he‘'emauma‘u ‘ae
‘amanaki lelei peheé, ‘oku mau lea ‘ilongofua lahi
ai. 13Pea ‘ikai hange ko Mosese, na‘a ne ‘ai ‘ae pilou
ki hono mata, pea na‘e ‘ikai fa‘a sio fakamama‘u
atu ‘e he fanau ‘a ‘Isileli ki he ngata‘anga ‘o ia kuo
faka‘osi: 14Ka na‘e fakakui honau loto: he ‘oku a‘u
ki he ‘aho ni, ‘oku kei tu'uma‘u ‘o ta‘eue‘i ‘ae pilou
ko ia ‘i he lau ‘oe fuakava motu‘a: ‘ae ptilou ko ia
kuo mole ‘ia Kalaisi. 15 Ka ‘oku a‘u ki he ‘aho ni,
‘oku kei 1 honau loto ‘ae pulou ‘i he lau ‘0 M0sese.

16 Ka ko eni, ““Oka tafoki ia ki he ‘Eiki, ‘e to‘o atu
‘ae pulou.” 17 Pea “ko e ‘Eiki” ‘ae laumalie ko ia:
pea ko ia ‘oku ‘i ai ‘ae Laumalie ‘oe ‘Eiki, ‘oku ‘i
ai ‘ae tau‘ataina. 18 Ka ‘oku tau vakai kotoa pé, ‘o
mata ta‘epilou ‘i he sio‘ata, ki he naunau ‘oe ‘Eiki,
pea ‘oku tau liliu ki hono tatau mei he naunau ki
he naunauy, ‘i he Laumalie ‘oe ‘Eiki.

1 ‘Oku fakaha ‘e Paula ‘a ‘ene malanga‘aki ‘ae
ongoongolelei ‘i he angatotonu mo e fa‘a fai lahi,
7 Pea mo e fakaongolelei ‘ae mafimafi ‘oe ‘Otua ‘e
he ngaahi mamahi mo e ngaahi fakatanga na‘a ne
kataki i he ‘aho kotoa pe, 12 Pea ‘aonga foki ki
he siasi, 16 Pea ‘aonga ho tupulaki ai ‘ae monti‘ia
ta‘engata ki he ‘aposetolo.

1Ko ia ‘ihe‘etau ma‘u ‘ae ngaue ni, pea i he‘etau
ma‘u ‘ae ‘ofa, ‘oku ‘ikai ai temau vaivai; 2 Ka kuo
mau li‘aki ‘ae ngaahi me‘a fuft ‘oe fakama, ‘o
‘ikai ‘a‘eva ‘i he fiemu‘a, pe fai fakakaka ‘aki ‘ae
folofola ‘ae ‘Otua; ka ‘i he fakaha atu ‘ae mo‘oni,
‘oku mau fakaongolelei atu ‘akimautolu ki he loto
‘oe tangata taki taha kotoa pé, i he ‘ao ‘oe ‘Otua.
3 Pea kapau kuo fakapulou ‘emau ongoongolelei,
kuo fakapulou ia kiate kinautolu ‘oku mala‘ia:
4 ‘Akinautolu kuo fakakui honau loto ta‘etui ‘e
he ‘otua ‘o mamani, telia na‘a ulo mai kiate Kin-
autolu ‘ae maama ‘oe ongoongolelei fakamont‘ia
‘o Kalaisi, ‘aia ko hono tatau ‘oe ‘Otua. > He
‘oku ‘ikai te mau malanga‘aki ‘akimautolu, ka ko
Kalaisi Sisu ko e ‘Eiki; mo kimautolu ko ho‘omou
kau tamaio‘eiki koe‘uhi ko Sisu. ¢ He ko e ‘Otua,

‘aia na‘e fekau “Ke ulo mai ‘ae maama mei he
po‘uli,” ko ia kuo ne fakaulo mai ki homau loto,

ke fakamamangia ‘akimautolu ‘i he ‘ilo ‘oe naunau
‘oe ‘Otua, ‘i he fofonga ‘o Sisu Kalaisi. 7 Ka ‘oku
mau ma‘u ‘ae koloa ni ‘1 he ngaahi ipu ‘umea,
koe‘uhike ‘i1 he ‘Otua honolelei ‘oe malohi, kae ‘ikai
‘iate kimautolu. 8 He kuo faka‘api‘api ‘akimautolu
mei he potu kotoa pég, ka ‘oku ‘ikai ‘efitu‘u; mo‘ua
pe, kae ‘ikai ta‘ehatokoni; 9 ‘Oku fakatanga‘i, ka
‘oku ‘ikai li‘aki; kuo 11 ki lalo, kae ‘ikai tamate‘i;
100 fafa fano ma‘u aipé ‘i homau sino ‘ae mate ‘a
hotau ‘Eiki ko Sisu, koe‘uhi ke fakaha ai foki ‘ae

mo‘ui ‘a Sisu ‘i homau sino. 11 He ko kimautolu
oku mo‘ui, ‘oku tukuange ma‘uaipé ki he mate

koe‘uhi ko Sisu, koe‘uhi ke fakaha ai foki ‘ae mo‘ui
‘a Sisu ‘1 homau kakano matengofua. 12 Ko ia ‘oku
ngaue ‘ae mate ‘iate kimautolu, ka ko e mo‘ui ‘iate

kimoutolu. 13 ‘Oku mau ma‘u ‘ae laumalie ko ia
‘oe tui, ‘o hange ko ia kuo tohi, “Na‘aku tui, pea ko

ia kuo u lea ai; ‘oku mau tui foki, pea ko ia ‘oku
maulea ai;” 14O ‘ilo ko ia na‘a ne fokotu‘u hake ‘ae
‘Eiki ko Sisu, te ne fokotu‘u hake ‘akimautolu foki
‘ia Sisu, ‘o ‘atu ki hono ‘ao fakataha mo kimoutolu.
15 He ‘oku ai ‘ae ngaahi me‘a kotoa pé koe‘uhi
ko kimoutolu, pea ke ongoongolelei ‘ae ‘Otua ‘i
hono lahi ‘oe ‘alo‘ofa, ko e me‘a ‘i he fakafeta‘i

lahi aj ‘ae tokolahi. 16 Ko ia ‘oku ‘ikai ai te mau
vaivai: ka ‘i he faka‘a‘au ‘o mole homau tangata

‘itu‘a, ‘oku fakafo‘ou ‘ae loto ‘i he ‘aho kotoa pe.
17 He ko homau mamahi ma‘ama‘a ni, ‘aia ‘oku
‘osingofua, ‘oku fakatupu ma‘amautolu ‘ae lelei
‘oku lahi hake fakamanavaheé ‘aupito ‘aupito pea
mamafa mota‘engata; 18 Kae ‘ikai ‘i he ‘emau siofia
‘ae ngaahi me‘a ‘oku hamai, ka ko e ngaahi me‘a
‘oku ‘ikai hamai: he ko e ngaahi me‘a ‘oku hamai,
‘oku ‘osingofua; ka ko e ngaahi me‘a ‘oku ‘ikai

hamai, ‘oku ta‘engata ia.

1 ‘Oku fai ‘e Paula ke ne loto lelei ma‘uaipé ‘i
he‘ene ‘amanaki ki he mo‘ui ta‘engata, mo e faka-
maau lahi, 12 Na'e ‘ikai fai pehé ke ne polepole
ai, 14 Ka koe‘uhi ke mo‘ui fo‘ou pe, pea mo‘ui kia
Kalaisi, ‘o taau mo ha taha kuo ne ma‘u ‘ae mo‘ui
meia Kalaisi, 18 Pea ne fai ‘i he‘ene kau ‘i he ngaue
fakalelei ke fakalelei ha ni‘thi ki he ‘Otua ‘ia Kalaist.

1 He ‘oku mau ‘ilo ‘oka veteki homau fale
kelekele, ko e fale fehikitaki ni, ‘oku ai homau fale
mei he ‘Otua, ko e fale na‘e ‘ikai ngaohi ‘e he nima,
‘okuta‘engata, ‘ihelangi. 2He ‘oku mapuhoi iheni,
‘o holi lahi ke mau kofu‘aki homau fale ‘aia ‘oku
mei he langi: 3 He koe‘uhi ‘i he‘emau kofu‘ia, ke
‘oua na‘a ‘iloa ‘oku mau telefua. 4 He ko kimautolu
‘oku ‘i1 he fale fehikitaki ni, ‘oku mapuhoi, kuo
mafasia: kae ‘ikai koe‘uhi ke mau ta‘ekofu‘ia, kae
kofu‘aki, koe‘uhi ke folo hifo ‘ae matengofua ‘i he
mo‘ui. 5> Pea ko ia kuo ne ngaohi ‘akimautolu ki he
me‘a ko eni, ko e ‘Otua ia, ‘aia kuo ne foaki foki

kiate kimautolu hono fakamo‘oni ‘oe Laumalie.
6 Ko ia ‘oku mau lototo‘a ma‘uaipg, ‘o ‘ilo, lolotonga
‘emau ‘i heni ‘i he sino, ‘oku mau nofo kehekehe
mo e ‘Eiki: 7 (He ‘oku mau ‘a‘eva ‘i he tui, kae ‘ikai
‘ihe mamata:) 8 ‘Oku mau lototo‘a, pea holi ke hiki
mu‘a mei he sino, ka mau nonofo mo e ‘Eiki: 2 Ko
ia ‘oku mau holi ai, koe‘uhi, ka mau ka 1 heni pe
mama‘o atu, ke lelei ‘akimautolu kiate ia. 10 He
kuo pau ‘e fakaha ‘akitautolu kotoa pé ‘i he ‘ao ‘oe
nofo‘anga fakamaau ‘o Kalaisi; koe‘uhi ke ma‘u
taki taha kotoa pé ‘ae ngaahi me‘a ‘o fakatatau ki
he me‘a na‘a ne fai ‘i he sino, pe ko ha lelei ia pe

ko ha kovi. 11 Ko ia ‘i he ‘emau ‘ilo ‘ae houhau ‘oe
‘Eiki, ‘oku mau fakaloto‘i ‘ae kakai; ka kuo fakaha

atu ‘akimautolu ki he ‘Otua; pea ‘oku ou pehg, kuo

fakaha atu ki homou loto foki. 12 He ‘oku ‘ikai
te mau toe fakaongolelei atu ‘akimautolu kiate

kimoutolu, kae tuku ke mou vikiviki koe‘uhi ko ki-
mautolu, pea ke mou ma‘u ha tali kiate kinautolu
‘oku vikiviki fakamamata, kae ‘ikai ‘i he loto. 13He
kapau kuo mauvale, ‘oku ‘i he ‘Otua pe: pea kapau
‘oku mau poto, ko e me‘a ia kiate kimoutolu. 14He
‘oku fakafeinga‘i ‘akimautolu ‘e he ‘ofa ‘a Kalaisi;
he ‘oku pehé homau loto, kapau na‘e pekia ‘ae
tokotaha koe‘uhi ko e kakai kotoa pé, pea ta na‘e
mate kotoa pé: 15 Pea na‘e pekia ia ma‘ae kakai
kotoa pé€, koe‘uhi ko kinautolu ‘oku mo‘ui, ke ‘oua
na‘anautoe mo‘uikiate kinautolu, ka kiate iana‘e
pekia ma‘anautolu, pea toetu‘u hake. 16 Ko ia ‘oku
ngata heni, ‘oku ‘ikai te mau ‘ilo fakakakano pe
ha tokotaha: ‘io, na‘a mo Kalaisi, kapau na‘a mau
‘ilo fakakakano ia, kuo ngata, ‘oku ‘ikai te mau
kei ‘ilo pehé ia. 17 Ko ia kapau ‘oku ‘ia Kalaisi
ha taha, ko e fakatupu fo‘ou ia: kuo mole atu ‘ae
ngaahi me‘a motu‘a; vakai, kuo hoko ‘o fo‘ou ‘ae
ngaahi me‘a kotoa pé. 18 Pea ‘oku mei he ‘Otua
‘ae ngaahi me‘a kotoa pé, ‘aia na‘a ne fakalelei
‘akimautolu kiate ia ‘ia Sisu Kalaisi, pea kuo ne
tuku kiate kimautolu ‘ae fakamatala ‘oe fakalelei;
19 Koe‘uhi na‘e ‘ia Kalaisi ‘ae ‘Otua, ‘o ne fakalelei
‘amamanikiateia, ‘o ‘ikailau kiate kinautolu ‘enau
ngaahi fai hala; pea kuo ne tuku kiate kimautolu
‘ae fakaongoongo ‘oe fakalelei. 20 Pea ko eni, ko
e kau faifekau ‘akimautolu koe‘uhi ko Kalaisi, ‘o
hangeé ‘oku fakakolekole ‘ae ‘Otua ‘iate kimautolu:

‘okumau kole ko e fetongi ‘o Kalaisi, mou fakalelei
mo e ‘Otua. 21 He na‘a ne ngaohi ia, ‘aia na‘e
‘ikai ha‘ane angahala, koe feilaulau ‘i he angahala

koe‘uhi ko kitautolu; kae hoko ai ‘akitautolu ko e
ma‘oni‘oni ‘ae ‘Otua ‘iate ia.

6

1 Kuo ne fakamo‘oni ‘e ia ko e faifekau mo‘oni
‘a Kalaisi, ‘i he‘ene ngaahi akonaki, 3 Mo e mo‘ui
angatonu, 4 Mo e fa‘a kataki ‘ae ngaahi me‘a faka-
mamahi mo e ngaahi me‘a fakama kehekehe kotoa
pé koe‘uhi ko e ongoongolelei. 10 ‘Aia ‘oku ne fa‘a
lea ai kiate kinautolu koe‘uhi kuo mato‘o hono loto
kiate kinautolu, 13 Pea ne ‘amanaki ke pehé foki
‘enau ‘ofa kiate ia, 14 Ko e enginaki ke mavahe mei
he nofo fakataha mo e ‘uli‘i ‘oe kau tauhi tamapua,
he ko e ngaahi fale tapu ‘akinautolu ‘oe ‘Otua mo‘ul.

1 Ko ia ko kimautolu, ko e kaunga ngaue
fakataha, ‘oku mau fakakolekole foki ke ‘oua na‘a
mou ma‘u tonoa ‘ae ‘ofa ‘ae ‘Otua. 2 (He ‘oku pehé
‘e ia, “Kuo u ongo‘i koe ‘1 he kuonga tu‘utu‘umalie,
pea ‘i he ‘aho fakamo‘ui kuo u tokonii koe:”
vakai, ko eni ‘ae kuonga tu‘utu‘umalie: vakai, ko
eni ‘ae ‘aho ‘oe fakamo‘ui.) 3 Ke ‘oua na‘a ai
ha tuokia‘anga ‘1 ha me‘a ‘e taha, koe‘uhi ke ‘oua
na‘a fakaongokovi ‘ae ngaue: 4 Ka mau fakaon-
golelei atu ‘akimautolu ‘i he ngaahi me‘a kotoa
PE, ‘0 taau mo e kau faifekau ‘ae ‘Otua, ‘i he fa‘a
kataki, ‘i he ngaahi mamabhi, ‘i he ngaahi masiva,
‘i he ngaahi fakamamahi lahi, 5 ‘I he haha, ‘i he
nofo fale fakapopula, 1 he maveuveu, ‘i he ngaahi
ngaue mamafa, ‘i he fa‘a le‘o, ‘i he fa‘a ‘aukai;
6 ‘I he ma‘oni‘oni, ‘i he ‘ilo, ‘i he kataki fuoloa, ‘i

he anga‘ofa, 1 he Laumalie Ma‘oni‘oni, ‘i he ‘ofa
ta‘eloi, ‘I he lea ‘oe mo‘oni, ‘i he malohi ‘ae ‘Otua, ‘i
he mahafutau ‘oe ma‘oni‘oni ‘i he nima to‘omata‘u
pea ‘i he to‘ohema, 8 ‘I he faka‘apa‘apa mo e
ta‘efaka‘apa‘apa, ‘i he ongokovi mo e ongolelei:
‘0 hangeé ko e kau kaka, ka ‘oku mo‘oni; 2 Hange
ko e ta‘e‘llo, ka ‘oku ‘ilo lahi; hange ko e mate,
pea ‘iloange, ‘oku tau mo‘ui; hangé ko e tautea,
ka ‘oku ‘ikai tamate‘i; 10 Hangé ko e loto mamabhi,
kamau fiefia ma‘uaipé; hangé ko e masiva, ka
‘oku mau fakakoloa‘ia ‘ae tokolahi; hangée ko e
ta‘ema‘u-ha-me‘a, ka ‘oku ma‘u ‘ae me‘a kotoa pe.
11 ‘Ae kakai Kolinitd, ‘oku mato‘oc homau ngutu
kiate kimoutolu, ‘oku tupu ‘o lahi homau loto.
12¢<Oku ‘ikai te mou ‘efihia ‘iate kimautolu, ka ‘oku
mou ‘efihia i he ‘ofa ‘amoutolu pe. 13 Pea ko
eni, ko hono totongi ‘i he me‘a ni, (‘oku ou lea ‘o
hange ki he‘eku fanau) ke faka‘ata‘ata ‘akimoutolu

foki. 14 ‘Oua na‘a mou kau fakataha mo e kakai
ta‘etui: he ‘oku feohi fefé ‘ae ma‘oni‘oni mo e
ta‘ema’oni‘oni? Pea ‘oku feohi fefé ‘ae maama mo
e po‘uli? 15 Pea ‘oku kau taha féfe ‘a Kalaisi mo

Pileali? Pea ‘oku ‘inasi taha ‘i he ha ‘aia ‘oku tui
mo e ta‘etui? 16 Pea ‘oku fai tatau ‘i he ha ‘ae fale
tapu ‘oe ‘Otua mo e ngaahi tamapua? He ko e

fale tapu ‘akimoutolu ‘oe ‘Otua mo‘ui; ‘o hange ko
e folofola ‘ae ‘Otua, “Te u nofo‘ia ‘akinautolu, ‘o
‘eve‘eva ‘late kinautolu; pea ko honau ‘Otua au,
pea ko hoku kakai ‘akinautolu.” 17 ‘Oku pehé ‘e
he ‘Eiki, “Ko ia mou ha‘u meiate kinautolu, pea
ke ‘ata‘ata ‘akimoutolu, pea ‘oua na‘a ala ki he
ta‘ema‘a; pea te u ma‘u ‘akimoutolu:” 18 ‘Oku
peheé ‘e he ‘Eiki Mafimafi, “Te u ‘iate kimoutolu ko
e Tamai, pea ko hoku ngaahi foha mo e ngaahi

‘ofefine ‘akimoutolu.”

1 ‘Oku ne fai pe ‘ene akonaki ke nau mo‘ui
ma‘oni‘oni, 2 Pea ke nau ‘ofa kiate ia ‘o hange pe
ko ‘ene ‘ofa kiate kinautolu. 3 Pea telia na‘a hange
‘oku ‘ikai ke ne tui ki he‘enau ‘ofa, ‘oku ne fakaha ‘ae
fiemadlie lahi na‘a ne ma‘u ‘i he‘ene ngaahi mamahi,
ko e me‘a ‘i he ongoongolelei na‘e ‘alu mo Taitusi,
ko e fakaha ‘o ‘enau mamahi ‘o taau mo e ‘Otua
‘aia na‘e tupu mei he ‘uluaki tohi ‘a Paula kiate
kinautolu, 13 Peamo e nau ‘ofa ongongofua mo e ta-
langofua kia Taitusi, ‘o fakatatau ki he‘ene tomu'‘a
vikiviki ‘iate kinautolu.

1 Ko ia, ‘e kainga ‘ofeina, ‘i1 he‘etau ma‘u ‘ae
ngaahi tala‘ofa ni, ke tau fakama‘a ‘akitautolu mei
he ‘uli kotoa pé ‘oe kakano mo e laumalie, ‘o faka-
haohaoa‘aema‘oni‘oni ‘it he manavaheé ki he ‘Otua.
2 Mou ma‘u ‘akimautolu; na‘e ‘ikai te mau fai
ta‘etotonu ki ha tokotaha, na‘e ‘ikai te mau fakaan-
gahala‘i ha tokotaha, na‘e ‘ikai te mau kakaa‘i ha
tokotaha. 3 ‘Oku ‘ikai te u lea ko ha tautea: he
kuo ‘osi ‘eku tala atu, ‘oku mou ‘i homau loto ke
mau mate mo mo‘ui mo kimoutolu. 4 ‘Oku lahi
‘eku fa‘a lea atu kiate kimoutolu, ‘oku ou vikiviki
lahi koe‘uhi ko kimoutolu: kuo fakafonu au ‘i
he fiemalie, ‘oku ou fiefia lahi ‘aupito ‘i he‘emau
mamahi kotoa pé. 5 Koe‘uhi ‘i he‘emau hoko ki
Masitonia, na‘e ‘ikai ha malolo ki homau kakano,
ka na‘e fakamamahi ‘akimautolu mei he potu ko-
toa pé; na‘e ‘itu‘a ‘ae ngaahi tau, pea ‘i loto ‘ae
manavaheé. 6 Ka ko e ‘Otua, ‘oku ne fakafiemalie‘i
‘akinautolu kuo 11 ki lalo, na‘a ne fakafiemalie‘i
‘akimautolu, ‘i he ha‘u ‘a Taitusi; 7 Pea na‘e ‘ikai

‘i he‘ene ha‘u pe, ka ‘i he fakafiemalie ‘aia na‘e
fakafiemalie ai ia ‘iate kimoutolu, ‘i he‘ene tala
kiate kimautolu ho‘omou holi lahi, mo ho‘omou
mamahi, mo ho‘'omou feinga kiate au; ko ia na‘e
‘asili ai ‘eku fiefia. 8 He ‘oku ‘ikai te u fakatomala
‘1 he‘eku fakamamahi ‘akimoutolu ‘aki ‘ae tohi,
ka na‘aku fakatomala ai: he ‘oku ou vakai ko e
tohi ko ia, kuo ne fakamamahi ‘akimoutolu, kae
fuoloa si‘i pe. 9 Ka ko eni, ‘oku ou fiefia, ‘oku
‘ikai 1 homou fakamamahi, ka ‘i homou mamahi
ki he fakatomala: he na‘a mou mamahi ‘o taau
mo e ‘Otua, ke ‘oua na‘a mou masiva ‘1 ha me‘a

‘e taha ‘iate kimautolu. 19 He ko e mamahi ‘oku
taau mo e ‘Otua ‘oku ne langaki ‘ae fakatomala

ki he fakamo‘ui, ‘e ‘ikai toe fakatomala ai: ka ko
e mamahi fakamaama, ‘oku ne langaki ‘ae mate.
11Vakai eni ki he me‘a ni pe, ‘a ho‘omou mamahi
‘0 taau mo e ‘Otua, ki he fa‘a fai na‘a ne fakatupu
‘iate kimoutolu, ‘io, ‘ae faka‘ata‘ata ‘o kimoutolu,
‘ae faka‘ise‘isa, ‘ae manavaheé, ‘ae holi lahi, ‘io,
‘ae fai feinga, ‘a ‘etau tautea! Kuo mou fakaha
‘aki ia kotoa pé ‘a ho‘'omou ‘ata‘ata ‘i he me‘a ni.
12 Ko ia ne u tohi kiate kimoutolu, ka na‘e ‘ikai
koe‘uhi ko ia pe na‘e fai ‘ae kovi, pe ko ia pe na‘a
ne mamahi ‘i he kovi, ka koe‘uhi ke ha ai kiate
kimoutolu ‘emau tokanga kiate kimoutolu ihe ‘ao

‘oe ‘Otua. 13 Ko ia na‘a mau fiemalie ‘i ho‘omou
fiemalie: pea na‘e lahi hake ‘aupito ‘emau fiefia

koe‘uhi ko e fiefia ‘a Taitusi, he na‘e fakafiemalie‘i
hono laumalie ‘ekimoutolu kotoa pé. 14 He kapau
na‘aku polepole ‘i ha me‘a kiate ia koe‘uhi ko ki-
moutolu, ‘oku ‘ikai te u ma ai; kae hangé ko ‘emau
lea kimoutolu ‘i he me‘a kotoa pé€, ‘oku pehé pe mo
‘emau polepole ‘i he ‘ao ‘o Taitusi, ‘oku ‘ilo ia ko e

mo‘oni. 15 Pea ko ‘ene manava‘ofa ‘oku lahi hake
‘aupito kiate kimoutolu, ‘i he‘ene manatu ki he

talangofua ‘amoutolu kotoa pé€, pea mo ho‘omou

ma‘u ia ‘i he manavahé mo e tetetete. 16 Pea ‘oku
ou fiefia ‘i he‘eku falala kiate kimoutolu ‘i he me‘a
kotoa pe.

8

1 ‘Oku ne ue' ‘akinautolu ke mau tanaki ‘ae
koloa lahi ma‘ae kdinga ma‘oni‘oni kae masiva ‘i

Seliisalema, ‘0 hange ko e fai ‘e he kainga ‘i Masitonia,
7 ‘Oku ne ue‘i ‘akinautolu ‘aki ‘enau tomu‘a fie fai,
9 Mo e ngaue ‘ofa ‘a Kalaisi, 14 Pea mo e ‘aonga
fakalaumadlie ‘e hoko ai kiate kinautolu: 16 ‘Oku
ne fakaongolelei ‘ae angatonu mo e loto fa‘a fai
‘a Taitusi, pea mo e kainga kehe, ‘akinautolu na‘e
akonaki mo fakaongolelei ‘e Paula ke nau fai ‘ae
ngaue ko ia.

1 Pea ko eni, ‘e kainga, ‘oku mau faka‘ilo atu
kiate kimoutolu ‘ae ‘ofa ‘ae ‘Otua kuo foaki ki he
ngaahi siasi ‘o Masitonia; 2 Koe‘uhi na‘e tupulekina
‘enau fiefia ‘i he ‘ahi‘ahi lahi i he me‘a mamahi,
pea tupulekina ‘o lahi ‘enau foaki kae lolotonga

‘enau masiva lahi. 3 He ‘oku ou fakamo‘oni ki
he‘enau mafai mei honau loto, ‘io, ‘o lahi hake ‘i
he‘enau fa‘a fai; 4 Mo nau kole fakamatoato kiate
kimautolu ke mau ma‘u ‘ae foaki, pea mau kau

ki hono tauhi ma ‘ae kakai ma‘oni‘oni. > Pea ‘ikai
ke hange ko ‘emau ‘amanaki, ka na‘a nau fuofua

foaki ‘akinautolu ki he ‘Eiki, pea kiate kimautolu
foki ‘i he finangalo ‘oe ‘Otua. 6 Ko ia na‘a mau pehé
ai kia Taitusi, ko e me‘a ‘i he‘ene kamata fai, ke ne
faka‘osi ‘ae ngaue ko ia ‘iate kimoutolu foki. 7 Ko
ia, pea ‘i ho‘omou tupulekina ‘i he me‘a kotoa pé,

‘1 he tui, mo e lea, mo e ‘ilo, mo e fa‘a fai kotoa
PE, pea mo ho‘omou ‘ofa kiate kimautolu, ke mou
tupulekina ‘ihelelei ni foki. 8‘Oku ‘ikai teu tala eni
ko e fekau, ka ko e me‘a ‘i he fiefie fai ‘oe ni‘ihi, pea
ke, fakamo‘oni ‘aki ‘ae mo‘oni ‘o ho‘omou ‘ofa. 9He
‘oku mou ‘ilo ‘ae ‘ulungaanga lelei ‘a hotau ‘Eiki ko
Sisu Kalaisi, ‘a ‘ene mohu koloa‘ia, ka na‘e hoko
‘o masiva koe‘uhi ko kimoutolu, koe‘uhi ‘i he‘ene

masiva ke mou koloa‘ia ai. 19Pea ‘i he me‘a ni ‘oku
ou enginaki‘i: he ‘oku ‘aonga ia kiate kimoutolu,

he kuo mou tomu‘a kamata fai, pea ‘oku ‘ikai ko
ia pe, ka na‘a mou fie fai talu ‘ae ta‘u kuo hili.
11 Pea ko eni, fakato‘oto‘o ‘a hono fai; ke hange
ko e fie loto ki ai, pea ke pehé foki ‘ae fie fai mei
he me‘a ‘oku mou ma‘u. 12 He kapau ‘oku ai ‘ae
loto lelei ki ai, ‘e lau ia, ‘o fakatatau ki he me‘a
‘oku ma‘u ‘e he tangata, ka e ‘ikai fakatatau mo ia
‘oku ‘ikai te ne ma‘u. 13 ‘Oku ‘ikai fai eni koe‘uhi ke
fiemalie ‘ae ni‘ihi, kae mafasia ‘akimoutolu: 14 Ka
‘i he fakatatau ‘i he kuonga ni ho‘omou ma‘ume‘a
lahi ki he‘enau masiva, ke hoko ai ‘enau ma‘ume‘a

lahi ko e tokoni ki ho‘omou masiva foki koe‘uhi
ke fakatatau pe: 15 ‘O hangé ko ia kuo tohi, “Ko

ia na‘a ne tanaki ‘o lahi, na‘e ‘ikai hano toe; pea
ko ia na‘e tanaki ‘o si‘l, na‘e ‘ikai ha‘ane masiva.”
16 Kae fakafeta‘i ki he ‘Otua, ‘aia na‘e ‘ai ki he loto
‘o Taitusi ‘ae tokanga lahi ko ia kiate kimoutolu.
17He ko e mo‘oni na‘a ne tali ‘ae enginaki; ka na‘e
mu‘omu‘a hono loto ki ai, na‘e ‘alu atu ia kiate
kimoutolu ko hono loto pe. 18 Pea kuo mau fekau
mo ia ‘ae kainga ‘oku ‘ofeina ‘e he ngaahi siasi
kotoa pé&, koe‘uhi ko e ongoongolelei; 19 Pea ‘oku
‘ikai ko ia pe, ka ke ongoongolelei ai ‘ae ‘Eiki pe

ko ia, pea mo homou loto fie fai: 20 ‘O vakai eni,

ke ‘oua na‘a lau‘ikovi ‘akimautolu ‘e ha tokotaha
‘i he me‘a lahi ni ‘oku mau tauhi: 21 He ‘oku mau
tokonaki ‘ae ngaahi me‘a matamatalelei, ‘ikai ‘i

he ‘ao ‘oe ‘Eiki pe, kae ‘i he ‘ao ‘oe kakai foki.
22 Pea kuo mau fekau mo kinaua hotau kainga,
‘aia kuo liunga lahi ‘emau ‘ilo ‘ene fa‘a fai ‘i he
ngaahi me‘a lahi, ka ko eni, ‘oku ‘asili ‘ene fa‘a fai,

‘i he‘ene fa‘aki malohi atu kiate kimoutolu. 23 Pea
ko Taitusi, ko hoku tokoua ia mo e kaunga ngaue

kiate kimoutolu: pea ko homau kainga, ko e kau
faifekau ‘ae ngaahi siasi mo e naunau ‘a Kalaisi
‘akinautolu. 24 Ko ia mou fakaha kiate kinautolu,
‘i he ‘ao ‘oe ngaahi Siasi, ha fakamo‘oni ‘o ho‘omou
‘ofa, pea mo e mau vikiviki koe‘uhi ko kimoutolu.

1 ‘Oku ne fakaha hano ‘uhinga ‘o ‘ene tomu‘a
fekaua ‘a Taitusi mo e kainga, ka kuo ne ‘ilo ‘enau
fie fai. 6 Pea ‘oku ne ue'‘i ‘akinautolu ki he ngaahi
foaki lahi, he ko e tttuu'i ‘oe tenga lelei, 10 ‘Aia te
nau toe ma‘u mo hono tupu ‘o lahi, 13 Pea tupu ai
‘ae feilaulau lahi ‘oe ngaahi fakafeta'i ki he ‘Otua.

1 Pea ko e me'a i he tokoni ki he kainga
ma‘oni‘oni, ‘oku ta‘e‘aonga ‘eku tohi kiate Kki-
moutolu. 2 He ‘oku ou ‘ilo homou loto lelei, ‘aia
na‘aku polepole ai ‘iate kimoutolu kiate kinautolu
‘i Masitonia, koe‘uhi ‘oku talu ‘ae ta‘u ‘e taha mo
e teu ki ai ‘a ‘Akeia; pea ko ho‘omou fai feinga
kuo langaki ‘ae tokolahi. 3 Ka kuo u fekau ‘ae
kainga, telia na‘a ta‘e‘aonga ‘a ‘emau polepole ‘iate
kimoutolu ‘i he me‘a ni; kae hange ko ‘eku tala, ke
mou teuteu pe: 4 Telia na‘a ‘iloange, te mau ‘alu

atu mo ha ni‘ihi ‘o Masitonia, pea ‘ilo ‘akimoutolu
‘oku te‘eki ai teuteu, pea ma ai ‘akimautolu (‘oku
‘ikai teu pehé ‘akimoutolu) ‘i he polepole lahi ni.
5 Ko ia na‘aku pehé ai ‘oku ‘aonga ‘eku enginaki
‘ae kainga, koe‘uhi ke nau ‘alu mu‘omu‘a kiate
kimoutolu, ‘o tomu‘a fakama‘opo‘opo ho‘omou
me‘a‘ofa, ‘ala na‘e tomu‘a lea ki ai, koe‘uhi ke teu
peia, ‘o ngali mo e me‘a foaki, kae ‘ikai hangé ‘oku
‘i he manumanu. © Ka ko eni, Ko ia ‘oku tatuu‘i
fakasi‘isi‘i, ‘e utu fakasi‘isi‘i foki; pea ko ia ‘oku
tatuuilahi, ‘e utu lahi foki. 7 Ke foaki ‘e he tangata
takitaha ‘o hange ko ia kuo pau hono loto ki ai, kae
‘ikai ‘i he mamabhi, pe ‘i hono pule‘i: he ‘oku ‘ofa ‘ae
‘Otua ki ha foaki fiefia. 8 Pea ‘oku mafai ‘e he ‘Otua
ke fakatupulekina ‘ae ngaahi me‘a lelei kotoa pé
kiate kimoutolu; koe‘uhi ‘i he mahu lahi ma‘uaipé
‘akimoutolu ‘i he me‘a kotoa pé, ke mou fa‘a fai ‘ae
ngaue lelei kotoa pé: 9 (Hangé ko ia kuo tohi, “Kuo
tufaki atu ‘e ia; kuo foaki ‘e ia ki he masiva: pea
‘e tu'uma‘u ‘ene ma‘oni‘oni ‘o ta‘engata.” 10 Pea
ko eni, ko ia ‘oku ne foaki ‘ae tenga‘i ‘akau ki he
tatuu‘i, ‘ofa ke ne foaki ‘ae ma ke mou kai, pea
fakatupu ho‘omou tenga kuo tatuui, pea fakalahi
‘ae ngaahi fua ‘o ho‘omou ma‘oni‘oni;) 11 Koe‘uhi
ke fakama‘ume‘a‘i ‘akimoutolu ‘i he me‘a kotoa pé
ki he fa‘a foaki lahi, ‘aia ‘oku tupu ai ‘ae fakafeta‘i

ki he ‘Otua ‘iate kimautolu. 12 He ko e tauhi atu
‘oe ngaue ni, ‘oku ‘ikai ngata ‘i he tokoni ki he

masiva ‘oe kainga ma‘oni‘oni, ka ‘oku tupulekina
ia ‘i he ngaahi fakafeta‘i lahi ki he ‘Otua; 13 Pea ‘i
he fakamo‘oni ‘oe tokoni ni, ‘oku nau fakamalo ki
he ‘Otua ‘iho‘omoutalangofua ‘oku fakahanikihe
ongoongolelei ‘a Kalaisi, pea ‘i ho‘omou tufakilahi

kiate kinautolu, pea ki he kakai kotoa pé; 14 Pea
1 he‘enau lotua ‘akimoutolu, mo e holi lahi kiate
kimoutolu, koe‘uhi ko e ‘ofalahi ‘ae ‘Otua ‘oku ‘iate
kimoutolu. 15 Fakafeta‘i ki he ‘Otua, koe‘uhi ko
‘ene foaki ‘oku ta‘efa‘alaua.

1 ‘Oku fakaha ‘e Paula ‘ae mafai mo e pule
fakalaumalie kuo tuku kiate ia ki he ngaahi ngaue
kotoa pé, ko e me‘a ke ‘ilo ‘e he kau ‘aposetolo loi
na‘a nau lea kovi ki he anga ‘oe sino ‘o Paula, 7
‘O ne fakapapau atu kiate kinautolu ‘oka ‘alu atu

ia te nau ‘ilo ‘oku tatau ‘ae malohi ‘o ‘ene lea ‘iate
kinautolu, mo ‘ene tohi ka ‘oku kei mama‘o, 12
Pea ne valoki'i ‘akinautolu ‘i he‘enau laka ‘alu ‘o
mama‘o ‘i honau lakanga, mo ‘enau polepole ‘i he

ngaahi ngaue ‘ae kau tangata kehe.

1 Pea ko au Paula, ko au ‘oku matamatavaivai
‘0 kau ka ‘iate kimoutolu, ka ‘i he‘eku mama‘o
‘oku ou loto malohi kiate kimoutolu, ‘oku ou
fakakolekole kiate kimoutolu ‘i he angavaivai mo
e angamalu ‘a Kalaisi: 2Ka ‘oku ou kole, koe‘uhi ke
‘oua na‘aku loto malohi ‘i he‘eku ‘iate kimoutolu, ‘i
he pule ko ia ‘oku ou ‘amanaki ke u fai malohi ai
ki he ni‘ihi, ‘oku nau lau kiate kimautolu ‘o hangé

‘oku mau ‘a‘eva ‘o fakatatau mo e kakano. 3 He
neongo ‘oku mau ‘a‘eva ‘i he kakano, ka ‘oku ‘ikai

te mau tau fakakakano: 4 (He ko e mahafutau ‘o
‘emau tau ‘oku ‘ikai fakakakano, ka ‘oku malohi
lahi ‘i he ‘Otua ke holoki hifo ai ‘ae ngaahi kolo
malohi;) 5 ‘O holoki ki lalo ‘ae ngaahi fakakaukau,
mo e me‘a ma‘olunga kotoa pée, ‘oku ne fakahiki-
hikiiakihe ‘ilo ‘oe ‘Otua, pea ‘oku ne fakavaivai ‘ae
mahalo kotoa pé ki he talangofua kia Kalaisi; ¢ Pea



2 Kolinito 10:7 XX 2 Kolinitd 10:15

‘okumautalite upe ke tautea ‘ae talangata‘a kotoa
pé, ‘oka kakato ho‘omou talangofua. 7 He ‘oku
mou vakai ki he ngaahi me‘a ‘o hangé ko hono ha
mai ‘itu‘a? Kapau ‘oku ai ha tangata ‘oku ne fa‘aki
kiate ia ‘oku ‘a Kalaisi ia, ke toe fifili ki he me‘a
ko ia ‘iate ia, koe‘uhi ‘0 hangé ‘oku ‘a Kalaisi ia,
‘oku ‘a Kalaisi pehé pe ‘akimautolu. 8 He ka ne lahi
hake si‘i ‘eku polepole ‘i he‘'emau malohi, ‘aia kuo
tuku mai ‘e he ‘Eiki kiate kimautolu ke langa ‘aki
hake, ka ‘oku ‘ikai ko homou faka‘auha, pehe, ‘e
‘ikai te uma ai: 9 Ka ‘oku ‘ikai te u fie hangeé kau ka
fakamana‘i ‘akimoutolu ‘aki ‘ae ngaahi tohi. 10 He
‘oku nau pehé, “Ko ‘ene ngaahi tohi ‘oku mamafa
mo malohi; ka ‘oku ha vaivai mai hono sino, pea ko
‘ene lea ‘oku kovi.” 11 Ke ‘ilo ‘e he tokotaha ko ia,
ko ia ‘oku ha ‘iate kimautolu ‘i he lea ‘i he ngaahi
tohi ‘i1 he‘'emau mama‘o, ko kimautolu ai peia ‘i he
ngaue ‘oka mau ka ‘i ai. 12He ‘oku ‘ikai te mau fa‘a
fakakau ‘akimautolu, pe fakatatau ‘akimautolu, ki
he ni‘ihi ‘oku fakaongolelei atu ‘akinautolu: ka
ko ‘enau fuofua ‘akinautolu ‘aki ‘akinautolu, ‘o
fakatatau ‘akinautolu kiate kinautolu, ko e fai vale
ia. 13 Ka ‘e ‘ikai te mau polepole ki he ngaahi
me‘a ‘itu‘a atu ‘i homau lakanga, kae fakatatau
ki hono fuofua ‘oe lakanga ‘aia kuo fuofua ‘e he
‘Otua kiate kimautolu, ko e fuofua ‘oku a‘u atu foki
kiate kimoutolu. 14 He ‘oku ‘ikai te mau mafao
atu ‘akimautolu, ‘o hangé na‘e ‘ikai ke mau a‘u
atu kiate kimoutolu: he kuo mau a‘u atu kiate ki-
moutolu foki i he ongoongolelei ‘o Kalaisi: 15 ‘Oku

‘ikai te mau fa‘a polepole ki he ngaahi me‘a ‘itu‘a
‘i homau lakanga, ‘aia ko e ngaahi ngaue ‘ae kau
tangata kehe; ka ‘oku mau ‘amanaki lelei, ‘oka

fakalahi ho‘omou tui, ke mau mafola atu ‘aupito
‘iate kimoutolu kae ‘i homau lakanga pe, 16 Ke mau
malanga‘aki ‘ae ongoongolelei ki he mama‘o atu
‘iate kimoutolu, pea ‘ikai ke polepole ‘i he lakanga
ngaue ‘ae tangata kehe kuo ‘osi teuteu. 17 “Ka ko ia
‘oku polepole, ke polepole ia ‘i he ‘Eiki.” 18 He ‘oku
‘ikai ko ia ‘oku ne fakaongolelei ia ‘e fakamalo ki
ai, ka ko ia ‘oku fakaongolelei ia ‘e he ‘Eiki.

1 ‘Oku pulei ‘a Paula ‘e he siasi 1 Kolinito
ke ne fakaongolelei ia ‘e ia, ‘oku fua'a ia ‘i
he‘enau tokanga lahi ki he kau ‘aposetolo loi
‘T he‘enau tokanga kiate ia, 5 ‘Oku ‘ikai tomui
la ‘i he faka‘aposetolo, 7 Na‘a ne malanga‘aki
‘ae ongoongolelei kiate kinautolu, ta‘ehatotongi
meiate kinautolu, 13 Pea ne fakaha ‘oku ‘ikai
ke tomui ia ‘i he kau ngaue kaka ‘i he me‘a ‘oku
totonu ke ne ma‘u, 23 Kae lahi hake ‘aupito
ia ‘ate kinautolu ‘i he ngaue kia Kalaisi mo e
ngaahi mamahi kehekehe kotoa pé ‘i he‘ene ngaue
fakafaifekau.

1 Taumaia ‘oku mou fa‘a kataki si‘i au ‘i he‘eku
vale: ‘1o, mou kataki‘i au. 2 He ‘oku ou fua‘a kiate

kimoutolu ‘ihe fua‘a faka‘otua: he kuo u fakanofo
‘akimoutolu ki he husepaniti pe taha, koe‘uhi ke

u ‘atu ai ‘akimoutolu ko e taupo‘ou ma‘oni‘oni kia
Kalaisi. 3 Ka ‘oku ou manavahé telia na‘a hange
ko hono oloa ‘e he ngata ‘i he‘ene kakaa‘l ‘a ‘Ivi, ‘e
pehé ‘ae fakahala homou loto mei he angatotonu
‘aia ‘oku ‘ia Kalaisi. 4 Pea kapau mo‘oni ‘oku
malanga‘aki ‘e ia kuo a‘u atu, ‘ae Sisu ‘e taha na‘e
‘ikai te mau malanga‘aki, pea kapau ‘oku mou

ma‘u ha Laumalie ‘e taha, ‘aia na‘e ‘ikai te mou
ma‘u, pe ha ongoongolelei ‘e taha, na‘e ‘ikai te mou
ma‘u, pea ne‘ine‘i te mou fa‘a kataki ia. 5 Ka ‘oku
oulau ‘eau ‘oku ‘ikaisi‘ite u tomuiau ‘ihe fungani
“aposetolo lahi.” ¢ He neongo ‘eku ta‘epoto ‘i he
lea, ka ‘oku ‘ikai te u pehé ‘i he ‘ilo; ka kuo ‘osi hono
fakaha lahi atu ‘akimautolu kiate kimoutolu ‘i he
ngaahi me‘a kotoa pé. 7He ko ‘eku fai hala ‘a ‘eku
fakavaivai au kae fakahikihiki ai ‘akimoutolu,
koe‘uhi ‘i he‘eku malanga‘aki kiate kimoutolu ‘ae
ongoongolelei ‘oe ‘Otua ta‘ehatotongi? 8 Na‘aku
fakamasiva‘l ‘ae siasi ni‘ihi, ‘o mau mei ai ‘ae
totongi, ke u ‘aonga ai kiate kimoutolu. 9 Pea ‘i
he‘eku ‘1 ai mo kimoutolu, peau masiva, na‘e ‘ikai
te u fakamafasia ha tangata ‘e tokotaha: he ko ia
na‘aku masiva ai, na‘e ‘omi ia ‘e he kainga na‘e
ha‘u mei Masitonia: pea kuo u fai i he me‘a kotoa
pé ke ‘oua na‘aku fakamafasia ‘akimoutolu, pea ko
hoku loto teu pehé pe. 10O hangé ‘oku ‘iate au
‘ae mo‘oni ‘a Kalaisi, ‘e ‘ikai ta‘ofi au ‘i he polepole
ni he ngaahi potu ‘o ‘Akeia. 11 Ko e me‘a ‘i he ha?
Koe‘uhi ‘oku ‘ikai te u ‘ofa kiate kimoutolu? ‘Oku
‘ilo‘i ‘e he ‘Otua. 12Ka ko ia ‘oku ou fai, te u fai pe ia,
koe‘uhi ke tu‘usi ‘ae tupungalau meiate kinautolu
‘oku kumi ki ai; koe‘uhi ko e me‘a ‘oku nau viki ai,
ke ‘ilo ‘akinautolu ‘oku nau hangé ko kimautolu.
13 Ka ko e kau ‘aposetolo loi ‘akinautolu, ko e kau
ngaue fakakaka, ‘oku nau fakakehe ‘akinautolu ke
hange ko e kau ‘aposetolo ‘a Kalaisi. 14 Pea ‘oku

‘ikai ko e me‘a fakaofo ia he na‘a mo Sétane ‘oku
fakakehe foki ia ko e ‘angelo ‘oe maama. 15 Ko ia

‘oku ‘ikai ko ha me‘a lahi, ‘0o kapau ‘e fakakehe
‘ene kau faifekau foki ke hange ko e kau faifekau

‘oe ma‘oni‘oni; ko e ngata‘anga ‘okinautolu ‘e
fakatatau ki he‘enau ngaahi ngaue. 16 ‘Oku ou toe
pehé, ‘oua na‘a mahalo ‘e ha taha ko e vale au;
pea kapau ‘e pehé, pea kataki mu‘a au ‘o taau mo
e vale, koe‘uhi ke u polepole si‘i ‘iate au. 17 Ko ia
‘oku ou lea ‘aki, ‘oku ‘ikai te u lea ‘aki mei he ‘Eiki,
kae hangé ko e vale, ‘i he polepole lahi ni. 18Ko e
me‘a ‘1 he polepole ‘ae tokolahi ki he kakano, teu
polepole foki au. 19 He ‘oku mou kataki fiemalie
pe ‘ae kau vale, he koe‘uhi ‘oku mou poto. 20 He
kapau ‘oku fakapopula‘i ‘akimoutolu ‘e ha taha,
kapau te ne folo hifo, kapau te ne fakamalohi'‘i
‘akimoutolu, kapau ‘e fakahikihiki ia, kapau te ne
tuki‘i homou mata, ‘oku mou kataki pe ia. 21 ‘Oku
kau ‘eku lea ki he manuki‘i, ‘o hangé kuo mo‘oni
‘emau vaivai. Ka koeni, ‘ilonga ha me‘a ‘oku pole
ai ha toko taha, (‘oku ou lea ‘o hangé ha vale,)
‘oku ou pole ai foki. 22 Ko e Hepelu ‘akinautolu?
‘Oku pehé mo au. Ko e Isileli ‘akinautolu? ‘Oku
pehé mo au. Ko e hako ‘o ‘Epalahame ‘akinautolu?
‘Oku pehé mo au. 23 Ko e kau faifekau ‘a Kalaisi
‘akinautolu? (‘Oku ou lea ‘o hangeé ha vale) ‘oku
ou lahi hake; ‘i he ngaahi ngaue lahi ‘aupito, ‘i he
ngaahi kau‘imaea ‘o lahi ‘aupito, ‘i he nofo fale
fakapopula ‘o liunga lahi hake, pealiungalahi ‘i he
mate. 24 Na‘e liunga nima ‘a hoku haha ‘e he kakai
Siu, pea taki tolungofulu ma hiva ‘ae ta. 25 Na‘e
tu‘o tolu hoku te‘ia ‘aki ‘ae ngaahi va‘a ‘akau, pea
tu‘o taha hoku tolongaki ‘aki ‘ae maka, kuo tu‘o
tolu ‘eku mate ‘i he vaka, ko e pd mo e ‘aho na‘aku
‘i he moana; 26 Pea fa‘a fai ‘ae ngaahi fononga, ‘i
he tu‘utamaki 1 he ngaahi vai, ‘i he tu‘utamaki ‘i

he kaiha‘a kau, ‘i he tu‘utamaki ‘1 he kakai ‘o hoku
fonua, ‘i1 he tu'utamaki ‘i he hiteni, ‘i he tu‘utamaki ‘i
he kolo, ‘i he tu'utamaki ‘i he toafa, ‘i he tu‘utamaki
‘i he tahi, i he tu‘utamaki ‘i he kainga loi; 27 ‘T he
ongosia mo e ngaue mamabhi, ‘i he fa‘a le‘o, ‘i he
fiekaia mo e fieinu, ‘i he fa‘a ‘aukai, ‘i he momoko
mo e telefua. 28 Pea ‘ikai pe ko e ngaahi me‘a ni
mei tu‘a, ka ko ia foki ‘oku feta‘omi kiate au ‘i he
‘aho kotoa pé, ko e tokanga ki he ngaahi siasi kotoa
pé. 29 Ko hai ‘oku vaivai, pea ‘oku ‘ikai teu vaivai
ai? Ko hai ‘oku tukia, pea ‘oku ‘ikai te u vela ai?
30 Kapau kuo pau pe ke u polepole, teu polepole ki
he ngaahi me‘a ‘oku kau ki he‘eku vaivai. 31 Ko e
‘Otua mo e Tamai ‘a hotau ‘Eiki ko Sisu Kalaisi, ‘aia
‘oku monu‘ia ‘o ta‘engata, ‘oku ne ‘ilo‘i ‘oku ‘ikai te
uloi. 32Ko e pule i Tamasikusi ‘i he tu‘i ai ‘a ‘Alitasi,
na‘ane le‘ohi ‘ae kolo ‘oe kakai Tamasikusi ‘aki ‘ae
kau tau, ‘o holi ke mo‘ua au: 33 Pea na‘e tukutuku
hifo au ‘i ha kato mei he katupa ‘1 he ‘a, peau hao
mei hono nima.

1 ‘Oku fakaongolelei ‘e Paula ‘ene ngaue
faka‘aposetolo, ‘ikai i he ngaahi me‘a na‘e fakaha
kiate ia, 9 Kae lahi ‘ene polepole ‘i he‘ene ngaahi
vaivai, 11 ‘Oku ne tautea ‘akinautolu ‘i he‘enau
langa'i ia ke polepole vale. 14 ‘Oku ne tala ‘e toe
‘alu atu ia kiate kinautolu: ka ‘i he anga mo e ‘ofa
‘ae tamai, 20 Ka ‘oku manavaheé ia ‘e tokolahi ‘ae
fai kovi, mo e me‘a maveuveu ‘e mamahi ai ia ‘iate
kinautolu.

1Ko e mo‘oni ‘oku ta‘engali mo au ke polepole.
Ka te u lea ki he ngaahi me‘a ha mai mo e ngaahi
fakaha ‘oe ‘Eiki. 2‘The ta‘u ‘e hongofulu ma fa nai

kuo hili, ne u ‘ilo ha tangata na‘e ‘ia Kalaisi, (pe
na‘e ‘1 he sino ia, ‘oku ‘ikai te u ‘ilo; pe na‘e ‘ikai
1 he sino, ‘oku ‘ikai te u ‘ilo; ‘oku ‘ilo ‘e he ‘Otua;)
na‘e ‘ohake ia ki hono tolu ‘oe langi. 3 Pea ne u ‘ilo
‘ae tangata ko ia, (pe na‘e ‘i he sino, pe na‘e ‘ikai
‘1 he sino, ‘oku ‘ikai te u ‘ilo: ‘oku ‘ilo ‘e he ‘Otua;)
4Koe‘uhina‘e ‘ohake ia ki Palataisi ‘o ne fanongo ki
he ngaahi lea ta‘efa‘alea‘aki, ‘aia ‘oku ‘ikai ngofua
ke lea ‘aki ‘e ha tangata. 5 Ko e tokotaha ko ia
teu polepole ai: ka ‘e ‘ikai teu polepole ‘iate au,
ka ‘i he‘eku ngaahi vaivai. ¢ He ka ne u holi ke
polepole, ‘e ‘ikai ai te u vale; he te ulea mo‘oni pe:
ka ‘oku ou tukua, telia na‘a ai ha taha ‘e mahalo

lelei lahi hake ‘iate au ‘i he me‘a ‘oku ne mamata
‘iate au, pe ihe me‘a ‘okune fanongo ‘iate au. 7Pea

telia na‘aku fielahi fau au ‘i hono lahi ‘oe ngaahi
me‘a na‘e fakaha, na‘e tuku kiate au ‘ae tolounua
‘i1 he kakano, ko e me‘a fekau ‘a Sétane, ke tuki‘i au,
telia na‘aku fielahi fau. 8 Pea ‘i he me‘a ni, na‘e
liunga tolu ‘eku kole lahi ki he ‘Eiki, koe‘uhi ke
mahu'‘i ia ‘iate au. 9 Pea pehé mai ‘e ia kiate au,
“Ko ‘eku tokoni ‘e lahi ma‘au: he kuo fakakakato

‘eku malohi 1 ho o vaivai.” Ko ia teu fiefia lahi mo
polepole ai mu‘a ‘i he‘eku ngaahi vaivai, koe‘uhi

ke nofo‘ia au ‘e he malohi ‘o Kalaisi. 1Ko ia ‘oku ou
fiemalie ai ‘i he ngaahi vaivai, 1he ngaahi manuki,

mo e ngaahi masiva, mo e ngaahi fakatanga, mo
e ngaahi mamabhi, koe‘uhi ko Kalaisi: he kau ka
vaivai ‘oku ou toki malohi. 11 Ko eni, kuo u vale
‘i he polepole; ka kuo mou fakalanga ia ‘iate au:
he na‘e totonu ho‘omou fakaongolelei au: he ‘oku
‘ikai ha me‘a ‘e taha ‘oku ou tomui ai ‘i he fungani
“aposetolo lahi,” ka ‘oku ‘ikai ko ha me‘a au. 12 Ko
e mo‘oni ko e ngaahi faka‘ilonga ‘oe ‘aposetolo

na‘e fai ‘iate kimoutolu, ‘i he fa‘a kataki kotoa p¢,
mo e ngaahi faka‘ilonga, mo e ngaahi mana, mo e
ngaahingaue malohi. 13 He ko e ha ha me‘a ne mou
si‘i hifo ai ‘1 he ngaahi siasi kehe, ka koe‘uhi ‘apé
ko ‘eku ta‘efakamafasia‘i ‘akimoutolu? fakamole-
molea ‘eku kovi ni. 14 Vakai, ko hono liunga tolu
eni ‘o ‘eku teu ke ‘alu atu kiate kimoutolu; pea
‘e ‘ikai te u fakamafasiai ‘akimoutolu: he ‘oku
‘ikai teu kumi ho‘omou me‘a, ka ko kimoutolu:
he ‘oku ‘ikai ngali ke tokonaki ‘e he fanau ma‘ae
matu‘a, ka ko e matu‘a ma‘ae fanau. 15 Pea teu
loto fiefia lahi ke ngaue, pea ‘atu mo ‘eku mo‘ui
koe‘uhi ko homou laumalie; neongo ‘ae fakasi‘isi‘i
‘ae ‘ofa kiate au, ‘i he tupulekina ‘o lahi ‘aupito
‘eku ‘ofa kiate kimoutolu. 16 Pea ko ia na‘e ‘ikai te
u fakamafasia ‘akimoutolu: ka ‘i he anga fakapo-
topoto, ne u ma‘u ‘akimoutolu ‘i he fakaoloolo.
17He na‘akuma‘ume‘a meiate kimoutolu ‘ihataha
‘okinautolu na‘aku fekau atu kiate kimoutolu?
18 Na‘aku kole kia Taitusi, pe au fekau mo ia ha
kainga kiate kimoutolu. Na‘e ma‘ume‘a ‘a Tai-
tusi meiate kimoutolu? ‘Tkai na‘a ma ‘a‘eva ‘i
he laumalie pe taha pea ma topuva‘e taha pe?
19 ‘Oku mou mahalo ‘oku mau toe fakaongolelei
‘akimautolu kiate kimoutolu? ‘Oku mau lea ‘i
he ‘ao ‘oe ‘Otua ‘ia Kalaisi: ka ‘oku mau fai ‘ae
me‘a kotoa pé, ‘e kainga ‘ofeina, ke langa hake
ai ‘akimoutolu. 20 He ‘oku ou manavahe, telia ‘i
he‘eku hoko atu, ‘e ‘ikai te u ‘ilo ‘akimoutolu ‘o
taau mo hoku loto, pea te mou ‘ilo‘i au ‘o ta‘etaau
mo homou loto: telia na‘a ‘oku ai ‘ae fakakikihi,
‘ae femeheka‘aki, ‘ae fe‘ite‘itani, feke‘ike‘i, ‘ae fe-
lau‘i‘aki, ‘ae fefanafanahi, ‘ae fakamofutofuta, ‘ae
maveuveu: 21 Pea telia na‘a ‘i he‘eku toe hoko atu

‘e fakavaivai‘i au ‘e hoku ‘Otua ‘iate kimoutolu,
pea te u tangilaulau i1 he tokolahi kuo nau fai
angahala pea ‘oku te‘eki ai kenau fakatomala ‘i he
ngaue ‘uli mo e fe‘auaki mo e angafakalielia ‘aia
kuo nau fai.

13
1 ‘Oka ne tala tautea, ‘i he‘ene mafai
faka‘aposetolo ki he angahala ta‘efakatomala.
5 Pea ne akonaki kenau ‘eke ki he‘enau tui, 7 Pea
kenau fakatomala ‘i he te‘eki hoko atu ia, 11 ‘Oku
ne faka‘osi ‘ene tohi ‘aki ‘ae akonaki mo e hiifia.

1 Ko hono liunga tolu eni ‘o ‘eku ‘alu atu kiate
kimoutolu. “I he ngutu ‘oe fakamo‘oni ‘e toko ua
pe toko tolu ‘e fakamo‘oni ‘ae lea kotoa pé.” 2 Kuo
‘osi ‘eku tala peau sinaki tala kiate kimoutolu, ‘o
hange kuo u ‘i ai, ko hono liunga ua; pea ‘i he‘eku
mama‘oni, ‘oku outohiatukiate kinautoluna‘e fai
angahala ‘imu‘a, peamo hono toe kotoa pé, kapau
te u toe ‘alu atu, ‘e ‘ikai te u fakasi‘isi‘i: 3 Koe‘uhi

‘oku mou kumj ‘ae fakamo‘oni ki he lea ‘a Kalaisi
‘late au, ‘aia ‘oku ‘ikai vaivai kiate kimoutolu, ka

‘oku malohi ‘iate kimoutolu. 4 He neongo na‘e
tutuki ia ki he ‘akau ko e me‘a ‘i he vaivai, ka ‘oku
mo‘uiia ‘i1 he malohi ‘oe ‘Otua. He ‘oku mau vaivai
foki mo ia, ka temau mo‘ui mo ia ‘i he malohi ‘oe
‘Otua kiate kimoutolu. 5 ‘Eke kiate kimoutolu, pe
‘okumou ‘i he tui; ‘ahi‘ahi‘i ‘akimoutolu. ‘Ikai ‘oku
mou ‘ilo, ‘oku nofo‘ia ‘akimoutolu ‘e Sisu Kalaisi,
‘o kapau kuo ‘ikai ‘ahi‘ahi‘i mo si‘aki ‘akimoutolu?
6 Ka ‘oku ‘amusiaange ‘e au te mou ‘ilo ‘oku ‘ikai ko
e kau si‘aki ‘akimautolu. 7 Ko eni, ‘oku mau kole
ki he ‘Otua, ke ‘oua na‘a mou fai ha kovi; ‘o ‘ikai
pe ke fakaongolelei ai ‘akimautolu, ka koe‘uhi ke

fai ‘ekimoutolu ‘aia ‘oku angatonu, neongo ‘oku
mau hangé ha kau kaka. ® He ‘oku ‘ikai te mau
fa‘a fai ha me‘a ke angatu‘u ki he mo‘oni, ka ke
kau taha mo e mo‘oni. 2 He ‘oku mau fiefia, ‘oka
mau ka vaivai, kae malohi ‘akimoutolu: pea ko e
me‘a foki ‘oku mau faka‘amu ki ai, ko ho‘omou
fakahaohaoa. 10 Ko ia ‘oku ou tohi ai ‘ae ngaahi
me‘a ni i he‘'eku mama‘o, telia na‘a ‘i he‘eku ‘i ai
te u fai fakamamahi, ‘o fakatatau mo e malohi kuo
foaki ‘e he ‘Eiki kiate au ke langa ‘aki hake, ka
‘ikai ki he faka‘auha. 11 Ko hono ngata, ‘e kainga,
si‘oto‘ofa atu. Ke mou haohaoa, ke mou fiemalie,
mou loto taha pe, mou mo‘ui melino; pea ko e
‘Otua ‘oe ‘ofa mo e melino ‘e ‘iate kimoutolu ia.
12 Ke mou fetoutou fekita‘aki ‘ae fekita ma‘oni‘oni.
13 ‘Oku ‘ofa atu ‘ae kainga ma‘oni‘oni kotoa pé
kiate kimoutolu. 14 Ko e ‘alo‘ofa ‘ae ‘Eiki ko Sisu
Kalaisi, mo e ‘ofa ‘ae ‘Otua, mo e feohi ‘oe Laumalie
Ma‘oni‘oni, ke ‘iate kimoutolu kotoa pé. ‘Emeni.

